
蟲豸詩：蜘蛛

作者：元稹　唐

本作品收錄於《全唐詩/卷399》

蜘蛛天下足，巴蜀就中多。

縫隙容長踦，虛空織橫羅。

縈纏傷竹柏，吞噬及蟲蛾。

為送佳人喜，珠櫳無奈何。

網密將求食，絲斜誤著人。

因依方紀緒，掛罥遂容身。

截道蟬冠礙，漫天玉露頻。

兒童憐小巧，漸欲及車輪。

稚子憐圓網，佳人祝喜絲。

那知緣暗隙，忽被齧柔肌。

毒腠攻猶易，焚心療恐遲。

看看長祆緒，和扁欲漣洏。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

Public domainPublic domainfalsefalse

X-GORB Books | zh.wikisource.org | CC BY-SA 4.0 2 / 2


